
III. OUTRAS DISPOSICIÓNS

CONSELLERÍA DE ECONOMÍA
E INDUSTRIA

Orde do 20 de outubro de 2009 pola que
se modifica o artigo 16 do anexo I da
Orde do 2 de xullo de 2009 (Diario Ofi-
cial de Galicia do 9 de xullo) pola que se
establecen as bases reguladoras para a
concesión, en réxime de concorrencia com-
petitiva, das subvencións para a mobiliza-
ción, dinamización e sistematización da
innovación, e se procede á súa convocato-
ria para o ano 2009.

Pola Orde do 2 de xullo de 2009 aprobáronse as
bases que rexen as convocatorias de subvencións
para a mobilización, dinamización e sistematización
da innovación, e se procede á súa convocatoria para
o ano 2009.

No artigo 16 do anexo I da devandita orde esta-
blécese que, para poder cobrar a totalidade da sub-
vención, o beneficiario debera presentar nos lugares
sinalados no artigo 3 da convocatoria, e na data lími-
te do 15 de novembro de 2009, un exemplar da
documentación que se indica. Indica, así mesmo,
que en ningún caso se admitirán xustificantes de
pagamento con data posterior ao 30 de novembro de
2009.

Tendo en conta o atraso producido na resolución
das devanditas subvencións, motivado polo volume
de solicitudes presentadas e polo longo proceso de
avaliación, e co fin de viabilizar o proceso de xestión
e dado que non se causa prexuízo a terceiros, proce-
de modificar o referido artigo 16 do anexo I da orde
de convocatoria,

DISPOÑO:

A modificación parcial do artigo 16 do anexo I da
Orde do 2 de xullo de 2009 pola que se aproban as
bases que rexen a convocatoria subvencións para a
mobilización, dinamización e sistematización da
innovación, e se procede á súa convocatoria para o
ano 2009, que queda redactado do seguinte xeito
nos parágrafos afectados:

16.1. Para cobrar a totalidade da subvención con-
cedida, o beneficiario debera presentar nos lugares
sinalados no artigo 3 desta convocatoria, e na data
límite do 15 de decembro de 2009, un exemplar da
seguinte documentación (.../...).

16.1.c. Xustificación do pagamento: transferencia
bancaria, certificación bancaria ou extracto de pagamen-

to. En ningún caso se admitirán xustificantes de paga-
mento con data posterior ao 15 de decembro de 2009.

Santiago de Compostela, 20 de outubro de 2009.

Javier Guerra Fernández
Conselleiro de Economía e Industria

Resolución do 24 de setembro de 2009 pola
que se lles dá publicidade ás axudas conce-
didas ao abeiro da Orde do 31 de decembro
2008 pola que se establecen as bases regu-
ladoras para a concesión, en réxime de con-
correncia competitiva, das subvencións ás
asociacións de comerciantes sen fins de
lucro, para a incentivación da demanda
comercial (liña INCEN), fomento da coo-
peración empresarial e da calidade (liña
COOP) e desenvolvemento equilibrado dos
centros comerciais abertos de Galicia e
eixes comerciais (liña MECCA), en desen-
volvemento do Plan de renovación e mello-
ra do comercio galego, e se procede á súa
convocatoria (IN219A).

De conformidade co disposto no artigo 15.1 da
Lei 9/2007, do 13 de xuño, de subvencións de Gali-
cia, e no artigo 21º das bases reguladoras da orde,
procédese á publicación das subvencións concedi-
das por resolución do conselleiro de Economía e
Industria, relacionadas no anexo.

Norma reguladora: Orde do 31 de decembro de
2008 pola que se establecen as bases reguladoras
para a concesión, en réxime de concorrencia compe-
titiva, das subvencións ás asociacións de comercian-
tes sen fins de lucro, para a incentivación da deman-
da comercial (liña INCEN), fomento da cooperación
empresarial e da calidade (liña COOP) e desenvol-
vemento equilibrado dos centros comerciais abertos
de Galicia e eixes comerciais (liña MECCA), en
desenvolvemento do Plan de renovación e mellora
do comercio galego, e se procede á súa convocatoria
(IN219A).
Crédito orzamentario: 6.994.187,80 euros.
Aplicación orzamentaria: 10.05.751A.781.1.

Santiago de Compostela, 24 de setembro de 2009.

(P.D. Orde 30-4-2009, DOG nº 87)
José Riesgo Boluda

Secretario xeral da Consellería de Economía
e Industria

ANEXO 
Solicitante CIF Descrición do proxecto Localidade Provincia  Subvención

Caldas Centro Comercial 
Aberto 

G36268704 Potenciación e consolidación CCA Caldas Pontevedra 51.791,18

Asoc. Cambados Zona Centro G36245306 Potenciación e consolidación CCA Cambados Pontevedra 73.856,40

Centro Comercial Aberto de 
Carballo 

G15852148 Potenciación e consolidación CCA Carballo A Coruña 69.000,00


